
Морфология жөнїндө жалпы тїшїнїк.


Тил илиминде грамматика морфология жана синтаксис аттуу эки бөлүмдөн турат. «Морфология» термини гректин «mоrphе» (форма) жана «lоgоs» (окуу, илим) сөздөрүнөн келип чыгат да, «грамматикалык форма жөнүндөгү илим» деген түшүнүктү билдирет. Бирок морфология жеке эле сөздөрдүн формасын изилдөө менен гана чектелбестен, сөздүн формасы аркылуу туюндурулган грамматикалык маанилерди изилдеп үйрөтөт.(6, 3-б.)


Мисалы: тоо, тоонун, тоого, тоодо, тоодон жана ушул өңдүү бардык бирдиктер морфологияда бир сөздүн ар башка формасы деп каралат да, алардын маанилериндеги өзгөчөлүктөр тастыкталат: тоо - атооч жөндөмөдөгү заттын атын билгизет; тоого - барыш жөндөмөдөгү багытты көргөзөт; тоодо - жатыш жөндөмөдөгү орунду туюндурат.


Сөздөр морфологияда лексика-семантикалык жана грамматикалык бөтөнчөлүктөрүнө карай жалпылаштырылып, чоң-чоң топторго, сөз түркүмдөрүнө бөлүштүрүлөт, алардын мүнөздүү категориялары менен белгилери аныкталат.


Морфологиялык талдоонун төмөнкү чеги морфема менен аныкталса, жогорку чеги сөз менен аныкталат. Ал эми морфема деп сөз тутумундагы маани берүүчү эң кичине бирдик аталат. Морфологиянын жогорку чеги сөз жана сөздүн грамматикалык формасы менен бүтөт. Демек, морфология сөздүн чегинен тыш бирдиктерди изилдебейт, тилдин грамматикалык түзүлүшү да морфологиядан башталат. 


Морфологиянын негизги изилдөө объектилерине сөз тутуму жана сөз тїркїмдөрї, алардын категориялары кирет.


Сөздөр лексикалык маани менен катар грамматикалык мааниге да ээ болушат. Кандайдыр ойду туюндуруу үчүн сөздөр бири-бири менен байланышка түшүп, сүйлөмгө айланат. Сөздөрдүн сүйлөм түзүүдөгү мындай касиеттери грамматикалык маанилердин жардамы аркылуу жүзөгө ашырылат. Грамматикалык маанилер сөздүн лексикалык маанисин өзгөртпөйт, аны ар түрдүү кырдаалдарга ылайыкташтырат. Мисалы: окуучу, мектеп, оку деген сөздөрдүн ар бири өзүнчө лексикалык мааниге ээ болуп турат. Окуучу - мектеп жашындагы окуп, билим алуучу бала же кыз; мектеп - ошол балдар, кыздар окуп билим ала турган жай; оку - билим алуу ж.б. Эми ушул сөздөр бири-бири менен байланышка түшүп, сүйлөм болуп, ойду туюндурду дейли: 


Окуучу/лар   мектеп/те   оку/ш/а/т. 


Көрүнүп тургандай, бул сүйлөмдө окуучу, мектеп, оку деген үч сөздүн лексикалык мааниси сакталып, бири-бири менен карым-катышка түшүп, грамматикалык маанилерге ээ болду. Тактап айтканда, аталган сүйлөмдөгү окуучу - зат атооч, мектеп - зат атооч, оку – этиш.


Грамматикадагы борбордук түшүнүктүн бири - сөз түркүмдөрү.


Тилдеги сөздөрдү лексика-грамматикалык белгилерине карай топтоштуруу сөз түркүмдөргө бөлүштүрүүнүн атайын принциптерине ылайык ишке ашырылат. Кыргыз тилинде сөздөр сөз түркүмдөрүнө маанилик, морфологиялык жана синтаксистик принциптердин негизинде топтоштурулат. Кыргыз тилиндеги сөз түркүмдөрү  төмөнкүдөй эки топко бөлүнөт:


Маани берүүчү сөз түркүмдөрү:  зат атооч;






           сын атооч;

                                                                 сан атооч;

                                                                  ат атооч; 

                                                    
            этиш;

                                                                  тактооч.

        Маани бербөөчї сөз тїркїмдөрї: тууранды сөз;

                                                                сырдык сөз;

                                                                байламта;

                                                                жандооч;

                                                                бөлїкчө.




Ал эми морфология боюнча жарык көргөн И.Абдувалиевдин «Кыргыз тили» аттуу соңку окуу китебинде сөз тїркїмдөрї їч топко бөлїнїп каралат:


Маани берїїчї сөз тїркїмдөрї:  зат атооч;

                                                                 сын атооч;

                                                                 сан атооч;

                                                                  ат атооч;

                                                                  этиш;

                                                                  тактооч.


Єзгөчө сөз тїркїмдөрї: сырдык сөздөр;

                                                  тууранды сөздөр.


Кызматчы сөздөр:  байламталар;

                                           бөлїкчөлөр;

                                           жандоочтор;

                                           модалдык сөздөр. (2, 7-б.)


Булардын ичинен маани берїїчї же негизги сөз тїркїмдөрї өз алдынча лексикалык мааниге ээ болуп, сїйлөм мїчөсїнїн кызматын аткарат, кээде сїйлөм да боло алат.


Кызматчы сөздөр. Булар өз алдынча лексикалык толук мааниге ээ болбойт. Сїйлөмдө сөз менен сөздї, сїйлөм менен сїйлөмдї байланыштырып, алардын ортосундагы ар турдїї карым-катыштарды жөнгө салат. Башкача айтканда, лексикалык толук маанилїї сөздөргө ар тїрдїї грамматикалык маанилерди кошумчалайт.


Єзгөчө сөз тїркїмї. Сырдык сөздөр менен тууранды сөздөр өйдөкї эки топтогу сөз тїркїмїнөн айырмаланып, кишинин ички сезимин билдирет, же ар кандай дабыштарды, көрїнїштөрдї туурап көрсөтөт.


Кыргыз тилинин морфологиясы алгач мектеп окуучулары їчїн К.Тыныстанов тарабынан жазылып, 1934-жылы жарыкка чыккан. Анда кыргыз тилинин тыбыштык тїзїлїшї менен сїйлөм курулушуна да орун берилген, сөздїн тутуму бир топ терең талданып көрсөтїлгөн. Сөз тїркїмдөрїн атоочтор жана этиштер деп эки чоң топко бөлїштїрїп, алардын ар бирин андан ары тутумдук тїзїлїшї боюнча топторго ажыратып окуткан. Ушунун өзїнөн эле алгач кыргыз тилинин морфологиясы башка тилдердин таасирисиз иштелип чыккандыгын байкасак болот. Себеби К.Тыныстановга чейин їлгї аларлык, багыт берерлик окуу китептер, башка эмгектер жазыла элек болучу.


 Кыргыз тилинин алгачкы морфологиясы эч бир тилдин грамматикасын ээрчибей, кыргыз тилинин нукура ички табиятынан келип чыгып жаралган эле. Бирок ал өзїнїн андан ары өнїгїш, толукталыш доорлорун сїргөн жок. Мындай болгондо автор аны бир топ жогорку деңгээлге көтөрө иштеп чыгып сунуш кылмак. Кыргыз тили илимине андай тагдыр ыроолонгон эмес экен. Жарыкка чыккандан їч жылдан кийин К.Тыныстановдун китеби пайдалануудан алынып салынып, андан кийинки жазылган китептер дээрлик орус тилинин морфологиясынын кїчтїї таасири менен жазылып келди.


Кыргыз тилинин морфологиясы боюнча мыкты окуу китеп (1964- жана 1980-жылкы академиялык грамматикаларды эске албаганда) С.Давлетов, С.Кудайбергеновдор тарабынан даярдалып, 1980-жылы басылып чыккан. 1997-жылы «Сорос-Кыргызстан» фондунан И.Абдувалиев, Т.Садыковдун окуу китеби жарык көргөн. И.Абдувалиевдин «Кыргыз тили» аттуу 2003-жылы чыккан эмгегинде бир катар тактоо, толуктоолор киргизилип, сөз тїркїмдөрї кайра терең иштелип чыккан.

